
ШагъырейлениуКъМР-ни 100-жыллыгъына

3  бет

Алгъыннгы тёлю салгъан жол  бла барадыла

Тау эл

4 бет2 бет

Жандауурлукъ

КъМР-ни Башчысыны бла Правительствосуну пресс-службасы.

Къабарты-Малкъар До-
нецк эм Луганск халкъ 
республиканы жамауатына 
энтта 100 тонна гуманитар 
жюк жибергенди. Гумани-
тар болушлукъ республи-
каны предприниматель 
биригиуюню эм уллу кёллю 

болмагъан адамларыны 
себепликлери бла жый-
ышдырылгъанды.  Анга 10 
тонна ун, 30 тонна гара суу, 
20 тонна алма, 20 тонна 
жемиш-кёгет консерва, 20 
тонна картоф, кийимле, 
биринчи керекге изленнген 

затла къошулгъандыла.
Аны юсюнден КъМР-ни 

Башчысы Казбек Коков ке-
сини Telegram-каналында 
жазгъанды. «Бюгюн, къый-
ын болумлагъа тюшгенлеге 
болушургъа итинип, жыйыу 
пунктлагъа келген Къабар-
ты-Малкъарны халкъыны 
жюрек ачыклыгъына ыра-
зыма. Сувенирле базарда, 
жашил базарда ишлеген, 
жылы кийимле, аш-азыкъ 
жиберген тиширыулагъа 
энчи ыспас этеме. 

Алгъаракълада респу-
блика 40 тонна гуманитар 
болушлукъ жибергенди, 
анда аш-азыкъ эм биринчи 
кереклеге изленнген затла 
болгъандыла, ол санда 
сабийлеге керекле.  Регион 
жашагъан жерлеринден 
къачаргъа тюшген ЛНР-
ден бла ДНР-ден 800 ин-
санны алыргъа  алгъынча 
хазырды. Ол республика-
дан сабийлеге реабилита-
ция халлы солуу къурарча 
эм бизни школлада аланы 

окъутурча соруугъа къа-
ралгъанды.

 Бюгюнлюкде битеу ре-
спублика биригип, хар ин-
сан ол огъурлу ишге къо-
лундан келгенича къошула-
ды. Донбассны къарындаш 
халкъыны къыйынлыгъына 
жарсып,  бир жанына тур-
магъан Къабарты-Мал-
къарны жамауатына битеу 
жюрегимден ыразылыгъ-
ымы билдиреме»,– деп 
жазылады анда. 

 КъМР-ни Башчысы Казбек 
Коков РФ-ни транспорт министри 
Виталий Савельевни башчылыгъы 
бла видеоконференция халда ётген 
кенгешге къатышханды. Аны ке-
зиуюнде адамланы бла жюклени 
ташыу ишни селейтмей бардыры-
уну амаллары сюзюлгендиле, ол 
санда бюгюнлюкде, санкцияланы 
болумунда, пассажир автопаркны 
керекли затла бла жалчытыуну 
онгларына къаралгъанды. 

Республиканы Башчысы Къабар-

ты-Малкъарда бюгюнлюкде муни-
ципалла аралы маршрутла барысы 
да ишлейдиле, бир тюрлю тыйгъыч 
жокъду, деп чертгенди. Ол белгиле-
генича,  Нальчикде аэропорт ишин 
алгъынча бардырады, Москвагъа 
эки рейс бла самолётла учадыла – 
Шереметьевогъа бла Внуковогъа. 
«Халны тюрлениуюне дайым кёз-
къулакъ болгъанлай турабыз. Шён-
дю пассажирлени ташыу чырмаусуз 
бардырылады», — дегенди Казбек 
Коков. 

1. «Къабарты-Малкъар Республиканы 
Башчысында Стратегиялы айныу эм миллет 
проектле жаны бла советни къауумун эм ол 
Советни президиумуну къауумун къабыл 
кёрюуню юсюнден» Къабарты-Малкъар 
Республиканы Башчысыны 2020 жылда 12 
майда 54-УГ номерли Указы бла къабыл кё-
рюлген Къабарты-Малкъар Республиканы 
Башчысында Стратегиялы айныу эм миллет 
проектле жаны бла советни къауумуна эм 
ол Советни президиумну къауумуна быллай 
тюзетиуле кийирирге:

а) Советни къауумуна:
бу адамланы къошаргъа:
Архангельский В.Н. – Прохладный шахар 

округну жер-жерли администрациясыны 
таматасы (ыразылыгъына кёре)

Къулбайланы А.Б. – Черек муниципал 
районну жер-жерли администрациясыны 

таматасы (ыразылыгъына кёре);
Ф.К. Амшокованы къуллугъун былай жа-

заргъа: «Къабарты-Малкъар Республиканы 
Профсоюз федерациясы» Союзну пред-
седатели (ыразылыгъына кёре);

А.В. Курашиновну къуллугъун былай жа-
заргъа: «Къабарты-Малкъар Республиканы 
миллетлени ишлери эм жамауат проектле 
жаны бла министри»;

Б. С. Муртаз улуну, И. В. Тараевни чыгъ-
арыргъа;

б) Советни президиумуну къауумуна:
А. Б. Къулбай улуну къошаргъа – Черек 

муниципал районну жер-жерли админи-
страциясыны таматасын (ыразылыгъына 
кёре);

Б.С. Муртаз улуну чыгъарыргъа.
  2.  Бу Указ анга къол салыннган кюнден 

башлап кючюне киреди.

Къабарты-Малкъар Республиканы Башчысыны 2020 жылда 12 
майда 54-УГ номерли Указы бла къабыл кёрюлген Къабарты-Мал-
къар Республиканы Башчысында Стратегиялы айныу эм миллет 

проектле жаны бла советни къауумуна эм ол Советни президиум-
ну къауумуна тюзетиуле кийириуню юсюнден

Къабарты-Малкъар Республиканы Башчысыны
У К А З Ы

Къабарты-Малкъар Республиканы Башчысы                                                 К. КОКОВ

Нальчик шахар, 2022 жыл 9 март, № 24-УГ

Къабарты-Малкъар Респу-
бликаны Башчысы Казбек 
Коков КъМР-ни саулукъ 
сакълау министри Рустам 
Калибатов эмда КъМР-ни 
къыйын болумлада меди-
цина эм терк медицина бо-
лушлукъ тапдырыу арасыны 
таматасы Алим Карданов 
бла ишчи тюбешиу къурагъ-
анды.

Республиканы оноучусу 
терк болушлукъну чакъы-
рыула кюннге 500-ге жет-
ген коронавирус жукъгъан 
ауруу бютюн жайылгъан 
кезиуде кеслерин аямай 
уруннганлары ючюн араны 
ишчилерине ыразылыгъын 
айтханды. Бусагъатда терк 
болушлукъ берген станция 
тёрели низамда ишлейди 
– кюннге 200 чакълы бир 
чакъырыу болады. 

Кенгешни кезиуюнде 
республиканы терк жет-
ген медицина службасына 
магъаналы болгъан соруула 
сюзюлгендиле, ол санда эн-
чиленнген медицина транс-
портну автопаркыны болуму. 
Терк болушлукъ тапдыргъан 
службаны автопаркы жыл 
сайын ата журтлу автомо-
биль промышленностьха 
себеплик этген програм-
магъа кёре жангыртылы-
нады. Жаланда 2019-2021 

жыллада республикагъа 58 
автомобиль бёлюннгенди. 

Битеу да бирге медици-
на организациялада 204 
санитар улоу барды, ол 
санда 14-сю – «А» класслы, 
155-си – «В» класслы, 35 – 
«С» класслы. Автопаркны 
60 процентинден азыны 
хайырланыуларыны заман 
болжалы 5 жылдан кёп 
тюйюлдю. «Транспортну 
сакъларгъа тийишлиди, ол 
бийик ауурлукъ чыкъгъан 
болумлада ишлейди, аны 
ючюн а терк эскирирге бо-
лады. Ремонт мастерскою, 
качестволу сервис жал-
чытылыныуу болгъан бир-
лешген автобазаны къурау 
амалгъа къарарыкъбыз», 
- деп белгилегенди Казбек 

Коков кенгешни чегинде.
Андан сора да, Лермонтов 

атлы орамда орналгъан 
терк болушлукъ тапдыр-
гъан станцияны мекямын-
да тынгылы ремонт этерге 
эм трассовый службаны 
ахча бла жалчытылыныуун 
кёбейтирге мурат барды. 
Регионну федерал трасса-
ларында сау сутка ишлерин 
бардыргъан катастрофа-
ланы медицина арасыны 
5 пункту ишлейдиле. Ол 
жол-транспорт болумлада 
ачыгъан адамлагъа ме-
дицина болушлукъну терк 
тапдырыргъа, жолда окъ-
уна тийишли реанимация 
жумушланы хайырланырча 
онг береди.     

КъМР-ни Башчысы Казбек 
Коков КъМР-ни экономиканы 
айнытыу министри Рахайланы 
Борис эмда КъМР-ни Айнытыуну 
корпорациясыны баш директору 
Чочайланы Ахмат бла ишчи тю-
бешиу бардыргъанды. Аны кези-
уюнде санкцияланы болумунда 
республикагъа инвестицияла 
келирча этиуню амаллары эмда 

тамамланнган эмда алыкъа 
бардырыла тургъан инвестиция 
проектлеге себеплик этиуню ма-
дарлары сюзюлгендиле.

Республиканы оноучусу айныуну 
баш федерал институтлары бла 
– Гитче эмда орта предпринима-
тельликни айнытыуну корпораци-
ясы, МСП Банк, КАВКАЗ.РФ бла 
бирге ишлеуню къыйматын кё-

тюрюрге буюргъанды. Регионнга 
экономика жаны бла магъаналы 
инвестиция проектлени жашауда 
бардыргъан гитче эмда орта пред-
принимательлеге КъМР-ни Гаран-
тия фонду кредит организацияла 
бла ишлеринде мындан ары да 
себеплик этеригини юсюнден 
айтылгъанды. 

Ушакъны кезиуюнде туризмни 

къырал иеликде болгъан объ-
ектлерин айнытыугъа да энчи 
эс бурулгъанды. Казбек Коков 
предприятияланы ишлерине дай-
ым кёз-къулакъ болургъа, ала 
алгъын алыннган борчланы тол-
турурларын сураргъа кереклисин 
эсгертгенди, тийишли буйрукъла 
да бергенди.

Къабарты-Малкъар #Россия_
Мы битеуроссей тепсеу флеш-
мобну эстафетасын алгъанды. 
Акцияны мураты – солдатлары 
Украинада энчи операция бар-
дырыугъа къатышхан россейли 
аскер бла бир ниетлиликни бил-
дириудю. Эстафета бизни респу-
бликагъа Адыгеядан кёчгенди.

Аскерчиле жанлы болууну ви-
деосун «Кабардинка» къырал 
академиялы тепсеу ансамбль 
бла «Балкария» къырал фоль-
клор-этнография тепсеу ан-
самбль алдыргъандыла. Ол со-
циал сетьледе бла телеграм-ка-
наллада #Россия_Мы белги бла 
жайылады. «Бу къыйын кезиуде 
Россейни кёп миллетли халкъы 
къаты биригирге керекди. Биз 
бирде башха-башха тилледе 

сёлеше эсек да, тепсеуню тили 
бирди. Аны Россейни хар халкъы 
да ангылайды»,– дегендиле ан-

самбльлени артистлери.
Флешмобха кёллендирген сыл-

тау а Владимир Путинни сёле-

шиую болгъанды. Анда ол кёп 
миллетли Россейни бирлигини 
юсюнден айтады. Президентни 
сёлешиуюню бир кесеги ан-
самбльлени тепсеулери бла ви-
деода да эшитиледи.

Тепсеп бошагъандан сора, ар-
тистле  «Z» харфны формасында 
тизилгендиле эмда эстафетаны 
андан ары бергендиле – Ингуше-
тия эмда Шимал Осетия-Алания 
республикалагъа.

#Россия_Мы битеуроссей ак-
ция 11 мартда Ростов областьда 
башланнганды. Анга къыралны 
30-дан аслам региону къатышыр-
гъа жетишгенди. Флешмобну 
мураты Россейни кёп миллетли 
халкъыны бирлигин эмда ол рос-
сейли аскер жанлы болгъанын 
кёргюзтюргеди.

Кёп болмай  Черек муниципал 
район къыйын болумгъа тюшген  
Донецк бла Луганск  халкъ респу-
бликалагъа гуманитар болушлукъ 
жибергенди.     

Черек районну  администрация-
сыны башчысы Кулбайланы Алан 
быллай болушлукъгъа къошум-

чулукъ этгенлени барысына да 
ыразылыгъын  билдирип, мындан 
арысында къолларындан келге-
нича дайым себеплик этиллигин 
айтханды.  

 Чегем районда да жууукъ за-
манда Донбассха  жыйырма тонна 
гуманитар жюк ашырыргъа ке-

лишгендиле. Ол аш-суудан, жылы 
кийимледен эм адамгъа биринчи 
керек затладан къураллыкъды. 

Чегем районну администра-
циясыны башчысы Юра Бор-
сов эллени таматаларына тири 
къармашып, аны къысха за-
манда  жарашдырып ашырырча 

мадар этерге буюргъанды.  
Бу кюнледе магъаналы ишге 

предпринимательле, жамауат би-
ригиуле, волонтёрла эм районда 
жашагъанла  да тири къатышхан-
ларын белгилерчады. 

МАГОМЕТЛАНЫ Сулейман. 

Хутуйланы Исхакъны жашы Ханафий 1918 жылда 
Кёнделен элде туугъанды. Нальчикде педрабфакны 
бошагъандан сора, окъургъа Къабарты-Малкъар педин-
ститутха киргенди. Ол заманда жюрютюлген тёрелеге 
кёре, НКВД-ны органларында ишлерге чакъырылгъанды, 
СССР-ни НКВД-сыны Дондагъы Ростовда крайла аралы 
школун, 1953 жылда уа Къыргъызстанны пединститутуну 
тарых факультетин бошагъанды.

Жюклени ташыу 
селеймезине къайгъыра

ТЮБЕШИУ

Казбек Коков айныуну федерал институтлары бла 
байламлыкъланы кючлендирирге буюргъанды

БИЛЕКЛИК ЭТИУ

Донбассны халкъына – 
танг себеплик

АКЦИЯ

«Кабардинка» бла «Балкария» аскерибиз бла 
бир ниетли болгъанларын кёргюзтгендиле

Ахшы башламчылыкъгъа къошулгъандыла

Терк медицина болушлукъ 
тапдырыуну амалларын сюзгендиле

КъМР-де коронавирусха 
къажау штаб белгили этге-
нича, 14 мартда ауруу  91 ин-
саннга жукъгъанды. Айны 
аллындан бери бу къыйын 
ауруу бир кюннге жагъыл-
гъанланы саны 3,5 кереге 
азайгъанын белгилерчады, 
сёз ючюн, 1 мартда аланы 
саны 321 болгъанды. 

Пандемия башланнган-
дан бери республиканы  
59,9 мингден аслам инсаны 
ауругъанды, 51,4 минги 
сау болгъанды. Вирусну 
ауурлугъун кётюралмай, 
1,8 минг инсаныбыз аууш-
ханды. Ол санда тюнене – 4 
адам.

Республиканы госпи-
тальларында 232 адамгъа 
багъылады, аладан 37-си 

реанимация бёлюмдедиле. 
Ауругъанланы саны азая 

баргъаны бла байламлы, 
COVID-19 жайылгъан ке-
зиуде кийирилген бир-бир 
чекле кетерилип башланн-
гандыла, ол санда аш-суу 
бла жалчытыу бизнесде 
да. Дагъыда КъМР-ни Баш-
чысыны оноуу бла энди 
QR-кодла бла хайырланыр 
кереклиси жокъду, аны бла 
бирге жамауат аслам жый-
ылгъан жерледе медицина 
къапла киерге, адамла-
ны араларында кенгликни 
сакъларгъа тийишлиди.   

  Шимал-Кавказ федерал 
округда уа пандемияны ал-
лындан бери 507 минг адам 
ауругъанды. 

Россейде 14 мартда ко-

ронавирус жукъгъанланы 
саны 41,0 мингден аслам-
ды. Ол а аны аллында кюн-
ден эсе 3,9 мингнге азды. 
Ауругъанланы азайгъаны 
ахыр 12 кюнню ичинде 
артыкъда бек эсленнгенин 
айтырчады.  Битеу да бир-
ге къыралда 17,3 миллион 
адам ауругъанды, 15,5 мил-
лион инсан сау болгъанды. 

 С а ул у к ъ  с а к ъ л а у н у 
халкъла аралы органи-
зациясыны шартларына 
кёре, пандемияны аллын-
дан бери коронавирус 458 
миллион  инсаннга жукъ-
гъанды. Андан  6 миллион 
саусуз ауушханды. 

ТИКАЛАНЫ Фатима 
хазырлагъанды. 

Оператив штаб

Чекле кетериледиле

ЖЫЙЫЛЫУ Хутуйланы Исхакъны 

жашы Ханафий 1918 
жылда Кёнделен элде туугъ-
анды. Нальчикде педраб-
факны бошагъандан сора, 
окъургъа Къабарты-Малкъар 
пединститутха киргенди. Ол 
заманда жюрютюлген тёре-
леге кёре, НКВД-ны орган-
ларында ишлерге чакъы-
рылгъанды, СССР-ни НКВД-
сыны Дондагъы Ростовда 
крайла аралы школун, 1953 
жылда уа Къыргъызстанны 

пединститутуну тарых фа-
культетин бошагъанды.1943 
жылда уллу магъанасы бол-
гъан буйрукъну толтургъаны 
ючюн «За отвагу» майдал 
бла, артда уа Ата журт урушну 
экинчи даражалы ордени бла 
саугъаланнганды. 

1944 жылда халкъ бла бир-
ге зор бла Къыргъызстаннга 
кёчюрюлгенди. Анда ре-
спубликалы газет-журнал 
издательствону директору 
болуп ишлегенди. Ол баш-
ламчылыкъ эте билгени эм 
тынгылы иши бла  оноучула-
ны эслерин кесине бургъан 
эди. Андан болур эди, кёп да 
бармай, Къыргъыз ССР-ни 
Эл мюлк министерствосуну 
типографиясыны директору-
на кёчюрюлгени да. 

Малкъар халкъны къы-
раллыгъы 1957 жылда 

жангыдан тохташдырыл-
гъанда, халкъны туугъан 
журтуна къайтарыу эм жаша-
уларын къурау бла байламлы 
бек къыйын жумушланы 
тамамлаугъа къатышыргъа 
тюшгенди. Ишни къурау эм 
башламчылыкъ жаны бла 
ахшы сынауу болгъанын эсге 
алып, Ханафий Исхаковични 
оноучу къуллукъгъа салады-
ла. Алгъа ол республиканы 
прокуроруну орунбасары 
болады, жарым жыл ётгюн-
чю уа, партияны обкомуну 
административ бёлюмюню 
таматасына, ызы бла сатыу-
алыу-финансла бёлюмюне 
башчыгъа дурус кёредиле.

1958 жылда уа аны парти-
яны обкомуну секретарына 
эм аны бюросуну членине 
айырадыла. 1961 жылда уа 
ол республиканы Минис-
трлерини Советини предсе-
дателини орунбасары болуп 
ишлеп башлайды.

Къырал къуллукълада 
ишлегенинде, идеоло-

гиягъа эм социал бёлюмге 
кёз-къулакъ болуп тургъа-
нында, аны политика жаны 
бла акъыллылыгъы, къырал 
къуллукъчунуча билимлилиги 
толу ачыкъланнган эдиле. Ол 
ишин уста билгенди, таукел-
лигин бир заманда тас эт-
мегенди, шарт вопрослагъа 
къарагъанда, кеси айтханны 
бек къаты къоруулагъанды. 
Халкъ аны ким болгъанын  
билгенди, сюйген да этгенди, 
республиканы Баш Советини 
депутатынача болушлукъ 
излеп, кенгеш сурап да  бар-
гъанды.  Ол кеси да урунуу 
коллективледе, колхозлада, 
совхозлада, предприятияла-
да терк-терк болуучу эди. 

Уллу жашау сынауу бол-
гъан Хутуй улу халкъны, 
артыкъда жаш тёлюню, 
аллында кёп кере сёлеш-
генди. Окъуй, ишлей билген 
жаш адамланы уа ол, кер-
тиси бла да, бек жаратып 
болгъанды. Илмуну, куль-
тураны, саулукъ сакълауну 
шёндю да республикада 
ишлеп тургъан, атлары 
айтылгъан келечилерине 
жашауну кенг жолуна чыгъ-

аргъа болушхан киши эди.
Хутуй улу бек иги биле эди 

республиканы социал бёлю-
мюне не керек болгъанын, 
проблемаларын да, хар ишни 
юсюнден кесини энчи оюму 
да бар эди, аны къорууларгъа 
да хар заманда хазыр эди. 
Сёзюн ким да ангыларча айт-
ханы, шартланы тап тизгени 
эм башхаланы да ийнандыра 
билгени бла кёплени кеси 
жанына тартханды. Ол бийик 
къуллукълада ишлегенлени 

кабинетлерине тыйгъычсыз 
кирип да болгъанды. Ма аны 
ол хали, адамлыгъы респу-
бликаны оноучу къауумунда 
ишлеуюн магъаналы, къый-
матлы да этип тургъандыла. 

Республиканы Минис-
трлерини Советини ол 

замандагъы председатели 
М. И. Докшоков кесини эсге-
риулеринде былай жазгъан-
ды: «Министрлени Советин-
де билим бериуге, илмугъа 
эм культурагъа кёз-къулакъ 
болгъан, аланы ишлерине 
къарагъан председательни 
орунбасары болуп тургъан 
Хутуйланы Исхакъны жашы 
Ханафий эди. Ишни уста 
бардыра билгени, уллу къу-
рау хунерлиги болгъаны 
ючюн Правительствода аны 
намысы да бек бийик жю-
рюгенди. 

Ол, къолуна алгъан ишни 
ахырына жетдиргинчи, тын-
члыкъ тапмагъан къуллукъчу 
эди. Кесини уллу иш сынауун, 
билимин да республикада 
жамауат-политика болумну 
жангыча къураугъа, уллу 
социал проектлени жашау-
да бардырыугъа къызгъан-
май бергенди. Аны тири 
къатышыуу бла Нальчикде 
уллу больница комплексле 
къуралгъандыла, республи-
каны районларында социал 
инфраструктурала кенгер-
гендиле, Элбрус тийресинде 
турист комплексле, Глав-
почтамтны юйю, Нальчик-
де троллейбус ыз, социал 
эм жашау магъаналары 
болгъан башха объектле 
къурулуш ишлени планына 
къошулгъан эдиле. 1960-1970 
жыллада илмуда, культурада 
эм спортда болдурулгъан 
уллу хорламлары бла Къа-
барты-Малкъар ал сатырда 
болгъанды эм адамланы 
ниет жаны бла кёз къарамла-
ры да иги жанына тюрленн-
ген эдиле.

Аны алимча атын айтдыр-
гъан 1965 жылда Дондагъы 
Ростовну университетинде 
къорууланнган «Балкарский 
народ в годы Великой От-
ечественной войны и в по-
слевоенный период» деген 
кандидат диссертациясы 
болгъанды. Ол ишге специ-
алистле тийишли багъа да 
бичген эдиле. Тарых илмуну 
айныууна ол кезиуде админи-
стратив чекле салынып бол-
гъанларыны, артыкъда зор 
бла туугъан жерлеринден кё-
чюрюлгенлени юслеринден 
тинтиу-излеу ишлени барды-
рыргъа эркинлик болмагъан-
ды эм ол тема кёп жылланы 
ичинде жабылгъанлай тур-
гъанды. Ханафий Исхакович 
басмалагъан материалла эм 
аны кандидат диссертациясы 
ол теманы ачыкълауда би-
ринчи атламла эдиле дерге 
боллукъду. 

Кёп жылланы къырал 
къуллукълада ишлеп 

тургъаны ючюн Хутуй улуну 
тинтиу-излеу ишле бла кю-
реширге онгу болмагъанды. 

Къабарты-Малкъар Илму-
излем институтну директору 
В.К.Тлостанов башха ишге 
кёчгенлей, ол, аны орунуна 
мени  салыгъыз деп, тиле-
генди эм ол учреждениягъа 
1973 жылда башчылыкъ этип 
тебирегенди. 

Тюз келе келгенлей, инсти-
тутну ишин тюрлендирип, 
аны даражасын кётюре, ре-
спубликаны жашауунда аны 
уллу магъанасы болгъанына 
тюшюндюргенди. Къысха 

заманны ичинде, институтну 
структурасын тюрлендирип, 
боюнуна салыннган бор-
чланы толтурурча болумла 
къуралгъан эдиле. Социо-
логия тинтиуле, литература, 
искусствоведение бла къол 
жазмала дегенча жангы 
бёлюмле ачылгъан эдиле, 
болгъанлары да кенгертил-
ген эдиле. Кёп да бармай 
институт Шимал Кавказда 
бек игиге саналгъанды.

Ханафий Исхакович адам-
ланы ишге итиндире  

билгенди, алагъа сакъ бол-
гъанды. Къыйын эм керекли 
иш бла кюрешген адамлагъа 
не жаны бла да болушуп 
тургъанды. Аны илму-къурау 
ишлерини бек магъаналы-
сына кадрланы юслеринден 
тохтаусуз къайгъыргъанын, 
бийик усталыкълары болгъан 
специалистлени хазырлагъ-
анын санаргъа боллукъду. 
Ол  жаш адамланы ишге 
чакъырыугъа, юйретиуге 
тийишли эс бургъанды, ар-
тыкъда Москваны, Ленин-
градны, Дондагъы Ростовну 
вузларында окъууну бошагъ-
анланы, Къабарты-Малкъар 
къырал университетде билим 
алгъанланы. Директор бол-
гъан жылларында (1973-1988) 
институтну коллективине бек 
кёп жаш специалист къошул-
гъан эди. Аланы хазырла-
угъа, Ханафий Исхаковични 
тилеги бла,институтха СССР-
ни Илмула академиясыны 
баш илму учреждениялары, 
къыралны атлары айтылгъан 
вузлары болушхандыла.

Озгъан ёмюрню жетми-
шинчи жылларында Хутуй 
улу Къабарты-Малкъарда 
культураны айнытыуну баш 
магъаналы ишлерине эс 
бургъанды эм аланы асла-
мысына да тири къатышхан-
ды. Аны себепли айтылгъан 
тема аны монографияла-
рында бла статьяларында 
жер алып тохташханларына 
сейир этерча тюйюлдю. 
Ол кесини «Совет Къабар-
ты-Малкъарны социалист 
культурасыны къуралыуу эм 
айныуу» деген монография-
сын, доктор диссертацияча, 
Москвада къоруулагъанды. 
Уллулугъу, бек алгъа уа 
проблематикасы бла ол 
илму иш кёплени сейирсин-
диргенди. Ара историялы 
журналлада анга иги кесек 
рецензияла басмаланнган 
эдиле.

Кесини жашауунда, тю-
зюн айтханда уа, твор-

честволу кезиуюнде, Хутуй 
улу 6 китап, 200-ден аслам 
кёп планлы тинтиу статьяла 
жазгъанды эм басмалагъан-
ды. Андан сора да, документ 
жыйымдыкъгъа, коллега-
ларыны этген ишлерине ал 
сёзле жазгъанды. «Малкъар 
халкъны тарыхыны очеркле-
ри», «Къабарты-Малкъар 
АССР-ни тарыхы» (экитом-
лукъ), «Шимал Кавказны 
халкъларыны тарыхы» деген 
китапланы редколлегиялары-
ны къауумларында болгъан-
ды, «Къабарты-Малкъарны 
аскер махтаулугъу» деген 
5-томлукъну, «Малкъар-къа-
рачай тилни сёзлюгюн», 
«Къабарты-Малкъарны жан-
гы къурулушла бардырыл-
гъан жерлеринде археология 
къазыула» деген 3-томлукъну 
эм башха китапланы чыгъы-
уларына себеплик этгенди.

Аладан сора да, инсти-
тутда бир бёлек битеусоюз 
эм регион илму конферен-
цияланы къурагъанды эм 
бардыргъанды. Кеси да кёп 
тюрлю конгресслеге, симпо-
зиумлагъа эм сессиялагъа 
къатышханды. 

Ханафий Исхакович Къа-
барты-Малкъар Респу-

бликаны Баш Советини беш 
чакъырылыууну депутатына 
айырылгъанды, партияны 
обкомуну эм аны бюросуну 
члени болуп тургъанды. Аны 
илму эм жамауат ишлерине 
къырал уллу багъа бичгенди. 
Ол «Сыйлылыкъны Белги-
си» орден эм «Жигерлиги 
ючюн» майдал бла саугъа-
ланнганды, аладан сора да, 
РСФСР-ни эм КъМАССР-ни 
Баш Советлерини бла пра-
вительстволарыны сыйлы 
грамоталарына тийишли 
болгъанды. 1985 жылда уа 
анга илмуну эм культураны 
айнытыугъа салгъан уллу 
къыйыны ючюн «КъМР-ни 
илмусуну сыйлы къуллукъ-
чусу» деген ат аталгъанды, 
1998 жылда аны Халкъла 
аралы Тюрк академияны 
сыйлы академигине айыр-
гъан эдиле.

Ол институтха 15 жылны 
ичинде башчылыкъ этгенден 
сора, 70 жылы толуп, 1988 
жылда пенсиягъа кетгенди. 
Алай солуугъа чыкъгъанда 
да, илму бла кюрешгенин 
къоймагъанды, республика-
ны политика-жамауат ишине 
тири къатышып болгъанды. 
Статьяла басмалагъанды, 
эсгериуле жазгъанды,илму 
конференциялагъа къаты-
шып тургъанды. 

1992 жылда Элиста ша-
харда репрессиягъа 

тюшген халкъланы Бите-
усоюз конференциялары 
бардырылгъан эди. Хутуй 
улу  сёлеширге трибунагъа 
чыкъгъанында, халкъ, ёре 
туруп, анга кёпге созулгъан 
къарсла бла тюбеген эди, 
алай бла зор бла кёчюрюлген 
халкъланы битеу дуниягъа 
белгили этген ишлерине 
багъа бичгенлерин билди-
рип. Аны ахыр жыллада 
(Совет Союз чачылгъандан 
сора) этген ишлерине къа-
расанг, оюмлу патриотлукъну 
эслерге боллукъду.

Ол басмаланмагъан затла-
рын жыйышдырып, жараш-
дырып, монография, кесини 
эсгериулерин чыгъарыргъа 
деп тура эди. Алада уа та-
рых магъаналы затла кёп 
болургъа керек эдиле. Не 
медет, узакъгъа созулмагъан 
къыйын ауруу аны этген му-
ратына жетерге къоймады: 
къол жазмасы жартылай 
къалды столунда. Ол 1999 
жылда ауушханды, бизге 
этген ишлерин, китапларын, 
ахшы муратларын да къоюп.

 САБАНЧЫЛАНЫ
 Хажи-Мурат,

 тарых илмуланы доктору.                                                                                                               

Хар жыл сайын битеу 
дунияда Хайырланыучу-
ланы эркинликлерин къо-
руулауну кюню белгиле-
неди. Быйыл ол 15 мартха 
тюшгенди. Кеси да «Fair 
Digital Finance – Тюзлюк 
цифралы финанс жумуш-
ла» деген чакъырыу бла 
бардырыллыкъды, деп 
билдиргендиле Роспо-
требнадзорну Къабарты-
Малкъарда управления-
сында.

Финанс организация-
лагъа цифралы техноло-
гияланы эмда Интернетни 
хайырланыу кёп жаны бла 
файдалыды, ишлерин 
игилендирирге, жумуш-
ларын толуракъ эмда терк 
берирге къояды. Банко-
матла, тюрлю-тюрлю тер-
миналла товарла неда 
жумушла ючюн сатыучу 
къатышмай тёлерге, кас-
сагъа бармай, ахчаны 
тешерге онг бередиле.

М о б и л ь н ы й  б а н к , 
интернет-банк — ала бары 
да программалы продукт-
ладыла. Хайырланыучула 
алагъа компьютер, план-
шет неда мобильный теле-
фон бла кирип, банкда 
счётларына кёз-къулакъ 
болургъа, ахчаны ары-
бери кёчюрюрге, абери 
сатып алыргъа да бол-
лукъдула.

Электрон  ахча  деп 
цифралы тёлеу амалгъа 
айтадыла. Аны хайыр-
ланыр ючюн электрон 
бохча ачаргъа керекди. 
Ол банкда счёт кибикди. 
Электрон ахчагъа адам, 
кесини юсюнден эм аз 

билдирип, Интернетде 
абери сатып алыргъа, аны 
башхалагъа да кёчюрюрге 
боллукъду.

Ма алай бла была эм 
башха финанс амалла 
адамлагъа тап, иги онгла 
бередиле, аны бла бирге 
къоркъуула да чыгъара-
дыла. Финанс жумушланы 
тамамлагъанда хайырла-
ныучуланы эркинликлери-
не бузукълукъ этилгенди 
деген тарыгъыуланы тинт-
генде, Роспотребнадзор 
ма быллай чурумланы 
ачыкълагъанды:

- инсанны ыразылыгъы 
болмай анга къошакъ жу-
мушланы тагъыу, финанс 
жумушларын этмеу, банк 
карточкаланы жабыу эм 
башхала;

- адамны счётундан ах-
чаны урлау, борчларын 
тешиу.

Шёндюгю дунияда фи-
нанс жумушланы саны  
асыры терк ёсюп бар-
гъанлары ючюн, алагъа 

контроль этиуде жангы 
амалла излерге тюшеди 
эм башына хайырланыучу-
ланы эркинликлерин бла 
къоркъуусузлукъларын 
салып.

Россейде информаци-
ялы технологияланы ай-
нытыуда баш борчладан 
бирине электрон коммер-
ция бёлюмню онгдуруу 
саналады. Ол кеси да 
Россей Федерацияда 
2014-2020 жылланы че-
клеринде эмда 2025 жыл-
гъа дери информациялы 
технологияланы сфера-
сын айнытыуну страте-
гиясына киреди. Бу до-
кументде айтылгъаныча, 
быллай технологиялагъа 
жол бергенде, инсанланы 
сейирлерин къысаргъа 
жарамайды. Аны себеп-
ли адамланы электрон 
коммерция сферада сей-
ирлерин къоруулаугъа да 
Стратегияда энчи магъана 
бериледи.  

 УЛБАШЛАНЫ Мурат.

Сабаннга 
чыкъгъандыла

Жаз башы келгени бла Къабар-
ты-Малкъарда сабан ишле да баш-
ланнгандыла. Аграрчыла  шёндю 
кюзлюклени минерал семиртгичле 
бла багъыуну андан ары барды-

радыла. Республиканы Эл мюлк 
министерствосундан билдиргенле-

рине кёре, бюгюнлюкге иш 29 минг 
гектарда тамам этилгенди. Ол а 
кюзлюклени экиден бири болады. 
Ала кеслери да, специалистле оюм 
этгенлерине кёре, тап халдадыла, 
ёсюмлюклери да игиди дерчады.

Гидрометеорология араны реги-
онда бёлюмюнде айтханларыча, 
озгъан айда кюн иги да жылы болуп 
тургъаны ючюн, кюзлюкле  тирил-
гендиле. Аны себепли тирлик да 
къууандырыр деп ышаныу барды.

Юй къанатлыланы 
саны кёбейеди

Бизни республикада быйыл ян-
варь айда мюлклени бар тюрлю-
леринде малчылыкъ продукцияны 
ёлчеми кёбейгенди. Шимал-Кав-
казстатны ал тергеулерине кёре, 
тууар эмда тауукъ этден (союл-

магъан ауурлукъда) 6,1 минг тонна 
чыгъарылгъанды. Былтырны бу 
кезиую бла тенглешдиргенде, ёсюм 
3,8 процентге жетгенди.

Башха продукцияны юсюнден 
айтханда, сютден 28,1 минг тонна 
сауулгъанын белгилерге боллукъду. 
Тауукъ жумуртхаладан а мюлкледе 
11,8 миллионун жыйгъандыла.

ОМАРЛАНЫ Мурат 
хазырлагъанды.

КъМР-ни Башчысы Казбек 
Коков республиканы пред-
принимательлери бла аш-
азыкъ жаны бла къоркъуусуз-
лукъну жалчытыу сорууланы 
сюзгенди. Алагъа Къабарты-
Малкъар Республикада эко-
номика эм социал тенгликни 
сакълаугъа деп къуралгъан 

координация штабны жыйы-
лыуунда къарагъандыла.

Жыйылыугъа КъМР-ни 
Правительствосуну Пред-
седатели Мусукланы Алий, 
башда сагъынылгъан жу-
мушха жууаплы министрле, 
банкланы таматалары, гитче 
эм орта бизнес бла кюреш-
генле эм жамауатны келечи-
лери къатышхандыла.

Тюбешиуню ача, Казбек 
Коков былай айтханды: «Биз-
ни бери Донецк эм Луганск 
республикалада бола тур-
гъан ишле эм Россейге къа-
жау кийирилген санкцияла 
бла байламлы болум жыйгъ-
анды. Мен бюгюн геополити-
ка эм аскер-политика соруу-
ланы юсюнден айта турлукъ 
тюйюлме,  ала шёндюгю 
болумла бла байламлыды-
ла.  Бизни къыралыбызны 
башчысы тюз оноу этгенди, 
кючлю аскерибиз барды, ол 
керек заманда ата журтубуз-
ну къорууларыкъды. Шёндю 
власть органланы баш бор-
члары – жамауат -политика 
болумну тынчлыгъын сакъ-
лауду, социал-экономика 
жаны бла айнытыуну жал-
чытыуду. Аны бла байламлы 
бизни къыралны экономика-
сына, инсанлагъа салыннган 
санкциялагъа  тийишлисича 
мадарла этерге деп, феде-
рал арада комиссияла эм 
оператив штабла  ишлей-
диле.

Анга кёре, биз кесибизде 
тийишли комиссия эм коор-

динация штаб да къурагъан-
быз.  Ары бизнесни келечи-
лерин чакъыргъанбыз, нек 
дегенде ала республикада  
экономиканы айнытыугъа 
уллу къошумчулукъ этедиле.

Багъала ёсюп баргъан 
кезиуде бек баш борчла-
рыбыздан бири, адамланы 

аш-азыкъ бла, бек керек-
ли товарла бла жалчыты-
угъа аслам эс бурургъа, ол 
сорууланы тамамлаугъа 
тийишли оноула да этерге 
керекди. Аны бла байламы 
республикагъа продуктланы 
аслам халда келтирген эм 
уллу тюкенледе сатыу-алыу 
этгенлени чакъыргъанбыз. 
Андан сора былайгъа эл 
мюлк продукция чыгъарып 
эм жарашдырып  кюрешген-
ле келгендиле. Биз сизни бла 
шёндюгю болумгъа кёре, 
тийишлисича оноулашыр 
умутдабыз.

Жууаплы министрле  сё-
лешген да этерикдиле, алай 
мен сизге алгъаракъдан  
къараллыкъ сорууланы 
ачыкълайым, андан сора 
сюзюулеге кёчербиз.  Бек 
алгъа финанс-кредит систе-
мабызда болумну юсюнден 
айтыргъа сюеме.  

Бир-эки кюнню ичинде 
адамла, адыргыгъа къалып, 
банклада болгъан ахчала-
рын, жюз миллионла бла 
сомланы алгъандыла. Ол 
кюнледе Миллет банк эм 
башха финанс учреждени-
яла тийишлисича ишлеген-
диле,  болумну тюзетирге 
уллу къыйын салгъандыла. 
Ол шарт нени кёргюзтеди, 
бизде ырысхы барды, адам-
ла сюйген затларын сатып 
алыргъа боллукъдула, ол 
санда бир къауумла валюта-
ны да мажаргъандыла.  

Аны бла байламлы жама-

уатаха айтырыгъым олду: 
«Ашыгъып банкда болгъан 
ахчаларыгъызны алмагъыз, 
шёндю ала вкладла бла бай-
ламлы процентлени иги да 
кётюргендиле, ахчагъызны 
валютагъа кёчюрмегиз».  
Кертиди, кредитлени про-
центлери  кётюрюлгендиле, 
ма аны бла байламлы   сору-
улагъа къарарыкъбыз, орта 
эм гитче бизнесге къалай 
бла болушлукъ этерге амал-
ланы излерикбиз. 

Сатыу-алыу да болум бла 
багъалагъа кюн сайын  мо-
ниторинг этилинеди. Жа-
мауатха айтырыгъым олду, 
багъаланы ёсюп баргъанла-
рын эсге алып,  бал тузну, 
унну, тюрлю-тюрлю крупа-
ланы базарлагъа эм уллу 
тюкенлеге келтиргенлени 
таматаларын чакъырып 
сёлешгенме. Бир кезиуде 
да, февраль,  март айлада, 

бал тузгъа эм башха про-
дуктлагъа аллай бир сурам 
болмагъанды. Къысхасы, 
бир-бир продуктлагъа, ол 
санда бал тузгъа сурам 
алты  кереге ёсгенди. Сау-
лай къыралда окъуна аш-
азыкъ асламды. Аны бла 
байламлы жамауатха аш-
азыкъны аллай бир къы-
стырыкъгъа сатып алырча, 
къайгъы этерча бир жарсыу 
жокъду. Сатыу-алыу этген 
уллу тюкенлеге, базарлада 
сюелгенлеге товарлагъа 
багъаланы аллай бир кё-
тюрмегиз, деп чакъырама. 
Биз сизни бла байламлыкъ-
ны жюрютюрге, ишигизге 
себеплик этерге хазырбыз. 
Керек болса, къайсы пред-
приниматель да, Коорди-
нация штабда къуралгъан 
ишчи къауумну «къызыу 
ызына» сёлеширге бол-
лукъду».  

Андан сора санкцияла кий-

ирилгени бла байламлы ре-
спубликада аш-азыкъ жаны 
бла къоркъуусузлукъну жал-
чытыу соруу сюзюлгенди. 

Предпринимательле тюр-
лю-тюрлю башламчылыкъ-
ланы, ол санда республика-
да жашагъанланы  сейирле-
рин къорууларгъа биригип 
ишлейик деген оюмну айт-
хандыла. Тыш къыралла-
дан келтирилген товарланы 
орунуна, кесибизде болгъан 
онгланы хайырлана, аллай 
продукция чыгъарыргъа 
боллугъун билдиргендиле.  

КъМР-ни Башчысы респу-
бликаны правительствосуна 
айтылгъан предложения-
лагъа эс бурургъа, гитче эм 
орта бизнес бла кюрешгенле 
бла тийишли министерство-
ла байламлыкъны кючлерге 
кереклисин чертгенди.

Къысха заманда бёлюм-
леде ишчи къауумла къу-

раллыкъдыла, аланы бор-
чларына сатыу-алыу этген 
жерледе шёндюгю болум 
бла байламлы мониторинг 
этилликди, аш-азыкъ бла 
жалчытыугъа аслам эс бу-
руллукъду, тюрлю-тюрлю 
тыйгъычла чыкъсала, аланы 
тамамлар ючюн предпри-
нимательле бла къаты бай-
ламлыкъ жюрютюллюкдю.  

Тюбешиуню ахырында 
Казбек Коков былай айтхан-
ды: «Биз норматив къагъ-
ытланы хазырлагъандан 
тебиреп финанслагъа дери 
болушлукъ этерге хазыр-
быз».

Дагъыда КъМР-ни Башчы-
сы биригип ишлеуден магъа-
на чыгъарыгъын, ала эконо-
мика санкцияланы артыкъ 
уллу сездирмезге себеплик 
этеригин  чертгенди, деп 
билдиреди республиканы 
оноучусуну пресс-службасы.

КъМР-ни 100-жыллыгъына

Уста политик, фахмулу 
алим, асыл адам

Ёнкючню 
къайтарыуну – 
арт болжалгъа 

Россейни Банкындан билди-
рилгенича, быйыл энчи адамла, 
гитче эм орта  предприниматель-
лик бла кюрешгенле  да  ёнкюч 
каникулланы хайырланыргъа 
боллукъдула. Аны кезиую  жыл  
бла жарымгъа жетеди.  Ала 
быйыл биринчи мартха дери 
алыннган  ёнкючлеге бериледи-
ле. Къауум ёнкючю болгъаннга 
уа закон бла аланы хар бирине 
да биришер кере каникулла 
алыргъа жарайды. 

Финанс учрежденияда айтхан-
ларына кёре, ёнкючню тёлеуню 
арт болжалгъа салыу   адамгъа 
артда кредит алыргъа  чырмау  
саллыкъ   тюйюлдюле. 

– Каникулла алыр ючюн   ён-
кюч Правительство бла белги-
леннген лимитден кёп болмазгъа 
керекди. Сёз ючюн, бюгюнлюкде 
хайырланыучу кредитни  ёлче-
ми 250 минг сомгъа, ипотека 
регионнга кёре 2-4,5 миллион 
сомгъа  жетеди. Машина алыргъа 
берилген ёнкюч - 600  эм кредит 
картагъа да 100 минг сом жетеди. 
Бизнесде хайырланылгъанлагъа  
уа  аллай лимитле жокъдула,– 
деп билдириледи Ара Банкны 
пресс-службасындан. 

Адамны  бир айгъа алгъан  
файдасы 30 процентге азайгъан 
эсе, сагъынылгъан каникулла-
ны хайырланыргъа боллукъду. 
Энчи бизнесменле, гитче эм орта 
предпринимательле, РФ-ни Пра-
вительствосу бла белгиленнген  
къоранчла сынаргъа тюшген 
бёлюмле,  файдаларына да къа-
рамай,  кредитлерин тёлеуню арт 
болжалгъа салыргъа эркиндиле. 

МАГОМЕТЛАНЫ 
Сулейман. 

Аш-азыкъ жаны бла къоркъуусузлукъну 
жалчытыу соруулагъа къарагъандыла

15 МАРТ – ХАЙЫРЛАНЫУЧУЛАНЫ 
ЭРКИНЛИКЛЕРИН КЪОРУУЛАУНУ КЮНЮ

Эм башында – 
инсанланы сейирлери

Финансла 

Эл мюлк



Хасания бла Къашхатау таба онбир-онеки къычырым барып, Хеу 
сууну эки жанында орналыпды Герпегеж. Аны къуралгъаныны 
юсюнден элде абаданла айтып эшитгеними билдирейим. 

Ол бизни эсибизден 
кетерик тюйюлдю

ге ыразы эсегиз, аны сизге 
берейик», - дейди. Адамла 
бираз сагъыш этедиле да, мал 
кютерге анда эркин жер бол-
магъаны ючюн Къара-Суу ба-
шында Холамны жайлыкъла-
рындан юлюш этселе, кёчерге 
ыразылыкъларын билдиреди-
ле. Алай бла ол кече окъуна 
Холамдан, Къара-Суудан да 
эки жыйырма юй Герпегежге  
келедиле. Аланы арасында 
белгили магъаданчы, Социа-
лист Урунууну Жигити Молла-
ланы Шарафутдинни юйюрю 
да болгъанды. 1940 жылда 
жайда Герпегежге келген 
онтогъуз малкъарлы юйюрге 
Холамдан къыркъ юйюр келип 
къошулады. 

Сора элде колхоз къурала-
ды. Аны биринчи предсе-

датели Кючмезланы Таусол-
тан эди. Эл советни таматасы 
уа – Кючмезланы Ибрагим.  
Парторг – Бёзюланы Сейпул-
лах, комсомол организацияны 
секретары уа Геляхланы Дал-
хат болгъанды.Элде школ да 
ачылады. Аны директоруна  
Кючмезланы Салих  сайланн-
ганды. Устазла уа - Геляхланы 
Фатимат, Кючмезланы Хани-
фа, Созайланы Шамса.

Ара мюлк ишлеп тебирейди, 
мал да, мирзеу да болады. 
Жазда колхозну маллары 
тау жайлыкълада отлайдыла, 
анда жау-бишлакъ заводлары 
болгъанды. Июньнга  дери са-
уулгъан сютню жау этип, аны 
эритип, Нальчикге келтирип, 
къыралгъа ётдюре эдиле. 
Андан сора этген хайырны  
адамлагъа иш хакъларына 
юлешгендиле. Картоф, будай, 
жау, бишлакъ, мал да бере 
эдиле. Нартюхню уа ёгюз 
арбала бла ташыгъандыла. 
Адамла уа жыяр жерибиз 
жокъду, энди келтирмегиз деп 
окъуна тилей эдиле. 

Жарсыугъа, уруш башла-
нып, элни эр кишиси къа-

зауатха кетдиле. Ол заманда 
элде юч жыйырма юй болгъан-
ды, аладан тёрт жыйырмадан 
артыкъ адам атланнганды уруш-
ха,  асламысы  анда ёлгендиле. 
Жетмишинчи жыллада аланы 
хурметлерине эл ортасында 
эсгертме орнатылгъанды. Аны 
юсюнде къазауатха кетген жаш-
ланы атлары жазылыпдыла.

Урушну кезиуюнде немисли-
ле элде юч ай чакълы туруп 
алай кетгендиле.

Ызы бла колхоз жангыдан 
ишлеп тебирегенди,  алай 
алгъыннгы кючю болмагъ-

анды. Школчуладан окъуна 
бригадала къуралып, ала да,  
уллу кишилеча, уруннгандыла. 
Ишни ауурлугъу тиширыу-
лагъа тюшгенди, къагъанакъ-
лары болгъанла окъуна бош  
турмагъандыла. 

1944 жылда халкъ Орта 
Азиягъа кёчюрюлюп, андан 
артха келгенден сора элде 
«Шуёхлукъ» колхоз къурала-
ды. Аны биринчи председате-
ли Созайланы Идрис эди. Ан-
дан сора колхоз чачылгъынчы 
дери башха-башха жыллада 
аны таматаларыны къуллугъун 
Мокъаланы Абдулла, Бёзюла-
ны Чачий, Кючмезланы Борис, 

Кючмезланы Ахмат, Биттир-
ланы Мустафа, Герийланы 
Ахмадия, Ёлмезланы Хадис 
толтургъандыла. Эл Советни 
председатели - Ёлмезланы  
Къайтмырза, парторг а - Ул-
башланы Азнауур.

Кезиуден-кезиуге завфер-
ма ла – Бёзюланы Борис, 
Къадырланы Муталиф, Бё-
зюланы Омар бла Керим. 
Малчыла – Созайланы Ахыя, 
Бёзюланы Аскер, Биттирла-
ны Шамшюдин, Созайланы 
Ибрагим, Ёлмезланы Муса-

бий, Кючмезланы Мухаммат, 
Герийланы Хаким, Гайыланы 
Къара, Уяналаны Шашмакъ, 
Кючмезланы Ахмат, Бёзю-
ланы Халим. Ийнек сауучула 
– Темуккуланы Маруся, Роза, 
Гергъокъланы Бийсолтан, Ёл-
мезланы Шамар, Заныколаны 
Мариям. Мал докторла – Ул-
башланы Абдулла, Габаланы 
Лелюкай. Механизаторла –
Кючмезланы Хаким, Уяна-
ланы Исмайыл, Биттирланы 
Юсюп, Ахмат, Моллаланы 
Чокуй, Къурманбий, Гуртуланы 
Хутай. Шофёрла – Биттирла-
ны Таусо, Кючмезланы Хусей, 
Биттирланы Чапай, Созайла-

ны Агу, Гергокъланы Хусей. 
Электрик – Гуртуланы Хусей. 
Жолчула-Османланы Лейлун, 
Биттирланы Ибрагим, Солтан. 
Тюкенчиле – Созайланы Абу-
кей, Роза. Бухгалтерле – Уя-
наланы Баттал, Кючмезланы 
Ибрагим, Ёлмезланы Олий, 
Кючмезланы Салих. Агроном 
– Кючмезланы Камал.

Агъач мюлкню таматасы 
Османланы Мурадин эди. Аны 
орунбасары – Бёзюланы Хы-
зыр, баш инженери - Текеланы 
Жаша.

Тырныауузну 6-чы номерли орта 
школунда аскерге алынырыкъ жаш 
тёлюню Элбрус районну админи-
страциясыны башчысыны кубогуна 
«АрМИ-2022» битеуроссей спарта-
киаданы муниципал кесеги ётгенди. 
Ол Уллу Ата журт урушну 77-жыл-
лыгъына аталгъанды.

Спартакиадагъа къатышханланы 
афган урушну ветеранларыны район 
бёлюмюню таматасы Князланы Алим, 
билим бериу управленияны начальниги 
Атаккуланы Нюржан, Элбрус районда 
«Боевое братство» ветеран биригиуню 
башчысы Айшаланы Магомет алгъыш-
лагъандыла. Жыйылгъанла Уллу Ата 
журт урушда ёлген аскерчилени бир 
минутну шош туруп эсгергендиле. 
Окъуучула уа жыр,тепсеу жаны бла 
усталыкъларын кёргюзтгендиле.

Билим бериу организацияланы ке-
лечилери  ушкокдан атыу, автоматны 
чачып жыйыу, тизгин болуп барыу 
жаны бла эришгендиле, тюрлю-тюр-

лю упражненияла этип, къарыуларын 
сынагъандыла. Командала дагъыда 
аскер-патриот жырны конкурсуна къа-
тышхандыла.

Ахырында Элбрус районну адми-
нистрациясыны башчысыны кубогу 
Кёнделенни 4-чю номерли школуну 
командасына жетгенди. Экинчи жерни 
Быллымны 1-чи номерли школуну бла 
Кёнделенни Доттуланы Ахмат атлы 
школуну командалары юлешгенди-
ле. Тырныауузну 3-чю номерли орта 
школуну окъуучулары уа ючюнчюле 
болгъандыла. Ала барысы да ди-
пломла, грамотала эм тюрлю-тюрлю 
саугъала бла да белгиленнгендиле. 
Хорлагъанланы дагъыда «Единая Рос-
сия» партияны регион бёлюмю эмда 
ДОСААФ жамауат-къырал биригиу да 
саугъалагъандыла. 

Анатолий ТАЛАЕВ.
СУРАТДА: спартакиаданы 

муниципал кесеги ачылгъан кезиу.   

Бу кюнледе республиканы 
жамауатына бушуу кёрюрге 
тюшгенди. 12 мартда малкъар 
жазыучу Жулабланы Узей-
ир, Алийни жашы дуниясын 
алышханды.

Ол 1932 жылда Чегем ау-
узунда Жууунгу элде туугъ-
анды. Онтёртжыллыгъында 
Къазахстаннга тюшгенди. 
Жамбул областьда школну 
бошап, Къазах къырал уни-
верситетде билим алгъанды. 
Таулула Ата журтха къайтхан-
дан сора, Хушто-Сырт элде 
школну директору болуп тур-
гъанды. 

Билим алыуну жолун сай-
лап,  1967 жылда Къазах-
станны илму Академиясыны 
Жандосов атлы Тил билим 
институтуну тюрк тиллеге 
юйретген бёлюмюню аспи-
рантурасына окъургъа кирип, 
аны жетишимли бошагъанды. 
Ол сегиз тил билгени бла анда 
уллу профессорланы иш да 
сейирсиндиргенин ёхтемлик 
бла айтхандыла.

На льчикге  къайтхандан 
сора, «Эльбрус» китап басма-
да редактор, тамата редактор, 
окъуу китапла чыгъаргъан 
бёлюмню таматасы болуп да 
иги кесек жыл ишлегенди. 
Ахшы уруннганы ючюн, бир 
къауум сыйлы саугъагъа, иги 
кесек махтау грамотагъа да 
тийишли болгъанды. 

Жазыучулукъ жаны бла 
айтханда,  Узейирни «Жер 
этегине» деген хапарла кита-
бы 1980 жылда чыкъгъанды. 
Андан арысында ол «Чирчи-
кле», «Эртте биреу бар эди…», 
«Тергеп бир кёр», «Насыплы-
ла», «Жашау ызы», «Ай, за-
ман а!», «Бир абыннган минг 
сюрюнюр» деген эм башха 
китапланы жазгъанды.

Узейир башланнган клас-
слагъа окъуу китапланы, баш-
ха илму ишлени да бир къау-
умуну авторуду «Харфлыкъ», 
«2-чи классха малкъар тил» 
(эл,  шахар школлагъа да 
энчи). «2-чи классха дидак-
тика материал», «Къарачай-
малкъар тилден дерсле», 

«Орус-малкъар школ сёз-
люк», «Къуран окъургъа юй-
ренейик» эм башхала. 

Ол кёчюрюп, малкъар окъу-
учу Абилгъазыны «Эрттегили 
тюркле» деген китабы бла 
шагъырейленнгенди.  Дин 
жаны бла къарагъанда да иги 
кесек иш этгенди. Ол тюрк 
тилден М. Сойменни бла Л. 
Алтайны «Исламны беш фа-
рызы», къазах тилден Т. Ал-
тыкъулачны бла Д. Юнлюню 
«Къуран окъургъа юйреней-
ик», А. Таужитовну «Къыпчакъ 
деген не халкъ эди?», туркмен 
тилден Абилгъазыны «Тюрк 
шежиреси», уйгъур тилден 
«Къуран хапарла» деген чыгъ-
армаларын ана тилибизде 
окъурча этгенди.

Жулабланы Узейир, сына-
улу устаз,  Къабарты-Мал-
къарны культурасыны сыйлы 
къуллукъчусу, жыйырмадан 
артыкъ окъуу, методика эм 
суратлау китапны, жюзге жу-
уукъ статьяны автору, Рос-
сейни Жазыучуларыны эм 
Россейни Журналистлерини 
союзларыны члениди.  Ол 
кесини чыгъармачылыгъы, 
жашауда ызы, фахмусу бла 
да ол сыйлы атланы намыслы 
жюрютгенди.

Жулабланы Узейирни жа-
рыкъ, келбетли сыфаты аны 
таныгъанланы эслеринден 
кетерик тюйюлдю. Жатхан 
жери жумушакъ болсун.

Тенглери, шуёхлары. 

Ол интернационалист аскер-
чи эди. Къадары алай болур 
эди,  афган от ундан  сау -
са ламат къу т улуп,  мамыр 
жашаугъа къайтхандан сора 
ауушханды. Аны жюреги тут-
ханды.   Эшта да,   урушда 
кёрген къыйынлыкъланы  кё-
тюралмагъанды. 

Кеси уа жашауну сюйген, 
жарыкъ а дам болгъанды. 
Къайсы байрамны да, бю-
тюнда бег а  афган урушдан 
къайтхан кюнню белгилерге 
сюйгенди. Аны да ичги бла 
угъай, тенглерини, жууукъ-
ларыны араларында ойнай-
кюле, чам-лакъырда эте. Ал-
лай заманлада уа Афганда  
интернационал борчларын 
толтура, замансыз жоюлгъан 
тенглерин да эсгергенди. Рай-
ондан аны биргесине къуллукъ 
этген жашла уа юйюне терк-
терк келе тургъандыла, аланы 
атлары уа  «афганлыла» эди. 
Эр кишилени араларында ол 
шуёхлукъ жылдан-жылгъа 
кючлене баргъанды.

Туугъан элим Къашхатауну  
бир башха жерге да алышмам, 
деучю эди. Аны  элде танып, 

сюймеген, анга ыспас этме-
ген уллу, гитче да жокъ эди. 
Жууукъларына, тенглерине 
да не заманда да уллу хурмет 
этген, адетли жаш болгъанды 
ол. Аскерге уа  1979 жылны 15 
ноябринде чакъырылгъан эди, 
ол жылны 24 декабринде уа 
жаш 48255-чи аскер частьда  
Ата журтха къуллукъ этерге 
ант этгенди. Экинчи кюн а 
Совет Союзну оноучулары со-
вет аскерлени Афганистаннга 
болушлукъгъа кийирир оноу 
этедиле. Частьдан жашла бла 
бирге Мухарбек да Кабулгъа 
тюшеди.  Ол хапар а  Къа-
зийланы юйюрню, кёп совет 
юйюрленича,  тынчлыгъын 
толусунлай алгъан эди. 

Алай ала къоркъгъанча бол-
магъанды: Мухарбек юйюне 
къайтханды -  «Интернацио-
налист аскерчиге хурметли 
афган халкъны атындан» де-
ген майдал,  «Воину-интерна-
ционалисту» орден бла. Андан 
сора да, таулу жаш  «СССР-ни 
Сауутланнган кючлерине 40 
жыл» эмда «СССР-ни  Сауут-
ланнган кючлерине 70 жыл»  
деген юбилей майдалла бла 
саугъаланнганды. СССР-ни 
Баш Советини  Президиумуну 
эм дагъыда Черек  муниципал 
районну администрациясыны 
бюсюреу  къагъытлары бла да 
белгиленнгенди.

Афгандан къайтхандан сора 
Мухарбек юйдегили да бол-
гъанды, районда «Элмюл-
ктехника» биригиуде  шофер 
болуп ишлегенди. Анда да 
аны унутмай, огъурлулукъ бла 
атын сагъынадыла. Ол аны 
таныгъанланы эслеринде огъ-
урлу, кимге да болушлукъгъа 
ашыкъгъан халал жюрекли 
адамча къалгъанды.

ХОЛАЛАНЫ Марзият.

Алгъыннгы тёлю салгъан жол бла барадыла
От уз сегизинчи жылда 

Огъары Малкъардан Гит-
че Къабартыгъа, Урожайное 
элге жыйырма бир юйюр кё-
чюрюледи. Анда жыл чакълы 
тургъанларындан сора  малла 
къансиер болуп къырыла-
дыла. Адамла да безгекден 
ауруп къыйналадыла,  хауасы, 
сууу жарашмагъандан.

Андан сора тиширыула, са-
бийлени да алып, обкомгъа 
келип: «Ызыбызгъа къайта-
рыгъыз», - деп тилейдиле. 
Анда да угъай демейдиле, 
алай артха элтирге ашыкъ-
майдыла. Ол заманда адамла 
жыйышадыла да, Урожай-
ныйден бери жаяулай теби-
рейдиле. 

Герпегежни бла  Къаш-
хатауну ортасында Юч 

къолла деген жер барды. 
Адамла алайгъа жетип со-
луй тургъанлай, Мокъаланы 
Азрет – Къабарты-Малкъар 

Республиканы Президиумуну 
Баш Советини председатели, 
Биттирланы Махайны жашы 
Къадий – республиканы кё-
чюп келгенлени ишлери жаны 
блабёлюмюню таматасы, 
дагъыда уллу къуллукъчула-
дан бир оруслу киши келеди. 
Ала  бек алгъа коммунистле 
бла ушакъ этедиле. Ала уа 
Улбашланы Занибек, Бёзю-
ланы Ахый, Къадырланы Ха-
жосман, дагъыда Бёзюладан 
биреу болгъанды (атын тох-
ташдыралмагъанбыз). Мокъа 
улу Азрет: «Герпегежни Тёбен 
Малкъаргъа деп алгъанбыз. 
Жууукъ заманда Зылгыны 
адамы бери кёчерикди. Шён-
дю ала мында нартюх, картоф 
ёсдюредиле. Сиз да мында 
къалыгъыз. Энди ары элге 
къайтып айланмагъыз», - 
дейди.

Жыйырма бир юйден эки-
си Огъары  Малкъаргъа 

къайтадыла. Къалгъан он-
тогъузусу уа Герпегежге буру-
ладыла. Аланы араларында 
Османладан, Бёзюладан, 
Герийладан, Темуккуладан, 
Уяналадан, Жангоразладан, 
Заныколадан келечиле бола-
дыла.

Ала 1940 жылда июньну  
биринчи кюнлеринде бол-
гъан ишледиле. Мокъаланы 
Азрет Зылгыны Герпегежге 
кёчюрюр акъыл этгенинде, 
алгъа зылгычыла да  оноугъа 
ыразы болгъандыла. Алай бир 
терсбоюнла  Азрет зылгычы-
ланы Герпегежге кёчюрюп, ол 
жерни уа кесини эллилерине 
берликди деп  хапар жайгъ-
анларындан  сора зылгычыла 
Герпегежге кёчмей къалдыла.

Андан сора Мокъа улу Хо-
ламгъа барып, халгъа 

къарап: «Герпегежни Мал-
къаргъа беребиз деп тура 
эдик.  Аладан сиз такъыр 
жашай кёреме. Ары кёчер-

Башында атлары сагъыныл-
гъан адамла халкъ Орта 

Азиядан къайтхандан сора 
элни, ара мюлкню къураргъа 
уллу къыйын салгъан къауум-
ладандыла. Аладан сора да, 
кёп эдиле аллай инсанла. 

Къырал чачылгъынчы ас-
ламла  ара мюлкде уруннган-
дыла, мирзеу ёсдюргендиле, 
мал жайгъандыла. Элден 
шахаргъа жюрюп ишлегенле 
да болгъандыла. Къырал тюр-
леннгенден сора, ара мюлк 
да чачылды. Бюгюнлюкде да 
элде мал тутханла бардыла. 
Кёбюсю уа тышына жюрюп 
ишлейдиле.

Герпегежчилени араларын-
да атлары республикадан 

тышында да айтылгъан белги-
ли адамла бардыла. Аладан 
да бир къауумун сагъынай-
ыкъ. Биттирланы Мурашны 
жашы Анатолий эл мюлк ил-
муланы доктору, профессор, 
Биттирланы Шамшюдинни 
къызы Тамара – филология 
илмуланы доктору, Кючмез-
ланы Гитчени жашы Влади-
мир – медицина илмуланы 
кандидаты,  Кючмезланы 
Алимырзаны жашы Исмай-
ыл – медицина илмуланы 
кандидаты.  Кючмезланы 
Ибрагимни жашы Хадис – эл 
мюлк илмуланы кандидаты, 
Гуртуланы Алийсолтанны 
жашы Осман – экономика 
илмуланы кандидаты, Кюч-
мезланы Темударны жашы 
Салих – филология илмула-
ны кандидаты, Кючмезланы 
Хакимни жашы Бузжигит – 
тарыхчы, этнограф.

Герпегежни юсюнден къыс-
ха хапарыбызда элге уллу 
къыйынлары болгъан, бюгюн-
люкде дунияларын алышхан 
къауум адамны да былайда 
эсгерте кетсек тийишлиди: 
Бачиланы Биляка, Кючмез-
ланы Букъминат, Мечиланы 
Малик, Гюзеланы Исхакъ, 
Левицкая Надежда, Жукова 
Анна, Гажонланы Малик, Гур-
туланы Алийсолтан, Бёзюла-
ны Хабибуллах, Кючмезланы 
Азрет, Моллаланы Къалмукъ 
эм дагъыда кёп башхала.

Герпегежни орналгъан жери 
къыйынды, тёшю, сырты 

да барды, андан сора кёчген 
жерлери да кёпдю, сакъ жау-
унладан сора ырхыла келселе 
уа, арбазлагъа, бахчалагъа 
киредиле. Аны къайгъысын 
этип, элни шёндюгю адми-
нистрациясы жол жанларына 
илипинле ишлете турады.

Андан сора да, суу быргъы-
ла да орнатылгъандыла. Эл 
суу бла толу жалчытылынн-
ганды, алай этиллик ишле да 
кёпдюле. Жер-жерли админи-
страциясыны жангы башчысы 
Гюзеланы Ибрагим бла анга 
болушхан жаш адамла аланы 
хар бирине да тынгылы къа-
рарыкъдыла деп ышанабыз.

Герпегежчиле огъурлу, тын-
члыкълы, ырахатлы, ишчи 
адамладыла. Кишиге хатала-
ры жетмей, къол къыйынлары 
бла жашаргъа кюрешедиле. 
Бир бирлерин жюрютедиле, 
ариу кёредиле. Алгъыннгы тё-
люден юлгю ала, ала салгъан 
жол бла барадыла. 

Ариу журтла сюейдиле. Эл 
ортасында уллу межгит, 

тюкен да барды. Администра-
циясыны юйю да алайдады. 
Маданият юй да ол тийредеди, 
келир жыл аны жангы мекямын 
ишлеп башларыкъдыла. 

ОСМАНЛАНЫ Хыйса.

Гиртчиликлерин, къарыуларын, 
хунерликлерин да сынагъандыла

Жигитлиги, огъурлулугъу, 
жарыкълыгъы да бирге келише  

Къазийланы Хамидни жашы Мухарбек арабыз-
дан кетгенли жыйырма алты  жыл болуп келеди. 
Аллай бир заман озгъанына да къарамай, аны  
эллилери, тенглери бюгюн да унутмагъандыла. 
Бирге тюбеселе, жашны адамлыгъыны юсюнден 
дайым айтып, кёп юлгюле да келтиредиле. 

Гюзеланы Ибрагим - Герпе-
гежни администрациясыны 
башчысы.

КЪОНАКЪЛАНЫ Хасан

Росгвардия

Контроль

Курортла

ШАГЪЫРЕЙЛЕНИУ

Къудуретни тамашалыгъын 
баямлагъан суратла

Бирча 
ыразылыкъда

 Спорт 

Хыйлачыланы ачыкълагъандыла

Университетде 
табийгъат музей

Терроризмге къажаулукъларын билдире

Бюгюннгю излемлеге 
жетерге итине 

Белгилисича,  «Элбрус» 
тау-лыжа курорт бюгюннгю 
излемлеге  келиширча этиу, 
ол санда инфраструктурасын 
игилендиририу жаны бла иги 
кесек проект толтуруллукъду. 
Сёз ючюн, Россейни «Главго-
сэкспертизасы» жууукъ за-
манда 800 машина тохтарча  
майдан ишлеуню проектин  
къабыл кёргенди.  

Андан сора да, ол  „Эль-
брус“ турист-рекреация ком-

плексни  башха  объектле-
рини  къурамлары бла да 
шагъырейленнгенди эмда 
экспертиза этип,  къурулуш 
ишле бардырыргъа эркинлик 
бергенди, деп билдириледи 
«Главгосэкспертиза России» 
учрежденияны пресса-ара-
сындан. 

Эсге сала айтсакъ, алгъа-
ракълада  экспертиза этил-
генден сора, курортда эки 
канат жол бла сегиз лыжа ыз 

ишлеуню проекти да къабыл 
кёрюлгенди.   

Иги кесек машина салы-
нырча жер Минги тауну эте-
гинде талаладан биринде  
къураллыкъды. Ол 27 542 
квадрат метрни тутарыкъды.  
Аны бла бирге  674,89 мет-
рде  эки ыздан къуралгъан  
машина жол ишленирикди.  
Аны бла бирге 10 киловатт-
лыкъ трансформатор под-
станцияны, улоула тохтагъан 
комплексни, техника турурча 
жапманы, эм башха объ-
ектлени къурулушлары да 
бардырыллыкъдыла. 

Ол ишлеге  ахча толсунлай 
федерал бюджетден бёлю-
нюрюкдю. Проектни  къагъ-
ытларын «Миллет канат жол-
ла» биригиу хазырлагъанды.

МАГОМЕТЛАНЫ 
Сулейман.

Старый Осколда 13-17-жыллыкъ жашланы 
бла къызланы араларында ауур атлетика-
дан Россейни биринчилиги ётгенди. Анда 
Къабарты-Малкъарны спортчулары юч 
саугъалы жерге чыкъгъандыла. 

Ауурлукълары 64 килограммгъа дери бол-
гъан къызланы барысын да Нарткъаладан 
Алана Скрипко озгъанды. Ол битеу бирге 
178 килограммны кётюргенди (сермеп-78, 
тюртюп да-100 кг).

Жашланы араларында баш тапкагъа 
Ислам Шердиев кётюрюлгенди. Ол 102 
килограммгъа дери ауурлукълары бол-
гъанла бла эришгенди эмда битеу да 292 
килограммны кётюргенди (127+165). Аланы 
Михаил Шикемов юйретеди.

Къабарты-Малкъардан дагъыда бир атлет 
– Тырныаууздан Къадырланы Махмут, 201 
килограммны кётюрюп (90+111), 61 кило-
граммгъа дери ауурлукълары болгъанланы 
араларында биринчи болгъанды. Аны бла 
да къалмай, спортну устасына кандидатны 
мардасын толтургъанды. Махмутну Рос-

сейни сыйлы тренери Маккаланы Махти 
юйретеди. 

Анатолий ТЕМИРОВ.

«Прималкинский» спорт-
саулукъ кючлендиру ком-
плексде кикбоксингден Рос-
сейни Следствие комите-
тини Къабарты-Малкъарда 
управлениясыны саугъала-

рына регионла аралы эри-
шиуле бардырылгъандыла. 
Алагъа Къабарты-Малкъар-
дан, Къарачай-Черкесден, 
Шимал Осетия-Аланиядан 
бла Ставрополь крайдан 

13-16-жыллыкъ 100-ден ас-
лам спортчу къатышхан-
дыла.

Эришиулени юстиция-
ны генерал-майору А.Е. 
Потапов ачханды. Сыйлы 
къонакълача Прохла д-
на районну администра-
циясыны башчысы А.И. 
Журавлёв, республиканы 
законла чыгъарыучу эм 
толтуруучу власть орган-
ларыны келечилери да 
чакъырылгъандыла. 

Кеслерини ауурлукъ эм 
жыл сан къауумларында 
Къудайланы Беслан, Ис-
лам Берхамов, Астемир 
Алхасов, Азамат Карданов 
Вадим Снежко эм башхала 
хорлагъандыла. Алагъа 
кубокла, грамотала эм 
управлениядан саугъала 
берилгендиле.

КУЛЬЧАЛАНЫ Зульфия.

Озгъан солуу кюн Тимошевск шахарда 
Краснодар крайны эркин тутушуудан чем-
пионаты ётгенди. Анда эр кишиле эриш-
гендиле. 

Чемпионатха Къобанны физкультура, 
спорт эм туризм къырал университетини 
студенти Таппасханланы Ислам да къатыш-
ханды. Ол, 86 килограмм ауурлукъда эри-
ше, финалгъа чыкъгъанды. Анда хорламны 
ычхындырмай, аушигерчи жаш чемпион 
атха тийишли болгъанды. 

Бу хорламын Ислам аскер борчун толтура 
ёлген тенги Билял Слоновха жоралагъанды. 

Окъууун да бардыра, Таппасхан улу бю-
гюнлюкде эркин тутушуу бла профессионал 
даражада кюрешеди. 

КЪАСЫМЛАНЫ Аминат. 

Россейни биринчилигинден – юч майдал 

Алчылыкъны кишиге ычхындырмагъанды

Къабарты-Малкъарны Х.М. 
Бербеков атлы къырал универси-
тетини ботаника терек бахчасы-
ны табийгъат музейинде инфор-

матика, электроника эм робото-
техника институтну студентлери 
болгъандыла, деп билдиредиле 
вузну пресс-службасындан. 

Бу иш университетни билим 
бериу эм илму бёлюмлерини 
араларында байламлыкъланы 
кючлендириу программасыны 
чегинде тамамланнганды. Му-
зейге келген студентле кёп жан-
гы зат кёргенлерин, ол аланы тё-
герекдеги къудуретни юсюнден 
билимлерин ёсдюргенин, илму 
эм профессионал ишлерине 
чыгъармачылыкъ кёз къарамны 
айнытханларын чертгендиле. 

Кёрмючде болгъан тау по-
родаланы бла минералланы  
преподавательле бла окъуучула 
2001 жылдан бери Кавказда экс-

педицияларыны кезиулеринде 
кеслери жыйгъандыла. 

Музейге ким сюйсе да келал-
лыкъды, ол хакъсызды, аны 
ючюн алгъадан  жазылыргъа 
керекди. Бусагъатда кюн сайын 
анда болгъан затлагъа 2-3 къау-
ум келип къарайдыла. Музейни 
заведующийи Марина Шамари-
на айтханыча, анда кёп тюрлю 
илму-практика конференция-
ла, эришиуле бардырыладыла, 
сейирлери болгъан окъуучула, 
студентле алагъа къатышыргъа 
эркиндиле.

ХАБИБУЛЛАХЛАНЫ Зульфия.

Къанатлыланы 
халкъла аралы кюню-
не жораланып, КъМР-
ни Миллет музейинде 
кёрмюч ачылгъанды. 
Ары республиканы 
къырал заповедниги  
Россейде энчи къору-
уланнган табийгъат 
тийреледеги  къанат-
лыланы суратларын 
кёргюзтеди.

 Кёрмючге  келген къа-
раучула Къызыл китапха 
тюшген чыпчыкъланы 

юслеринден кёп сейир  
шартла  билгендиле.  Сёз 
ючюн, бир бёлюмде къы-
рал заповедникни тары-
хыны, аны тийресинде 
жашагъан къанатлыланы, 
ёсген битимлени юсле-
ринден айтылады.

Сурат кёрмюч  энчи 
къорууланнган тийреле-
ни магъанасы бек уллу 
болгъанын ангылатыр 
эмда ёсе келген тёлюню 
бизни тамашалыкъ та-
бийгъатыбыз бла шагъы-

рейлендирир ючюн  бар-
дырылады, дейдиле аны 
къурагъанла.

Саулай айтханда, экс-
позицияда жетмиш иш 
барды. Аланы авторлары 
уста сурат алыучуладыла, 
жолоучуладыла.  Къору-
уланнган табийгъат тий-
релени ишчилерини да 
энчи къошумчулукълары 
барды.

А лайды да,  хурмет-
ли жамауат, кёрмюч 15 
апрельге дери ишлерик-

КЁРМЮЧ

2020 жылда декабрьде 
Россейни МВД-сыны Наль-
чикде бёлюмюне 43-жыл-
лыкъ шахарчы тарыкъ-
гъанды. Аны билдиргенине 
кёре, ол Башкортостандан 
Нальчикге «ГАЗ-3102» ма-
шинаны сюрюрге керекли-
сини юсюнден билдириуню 
интернетде басмалагъан-
ды. Анга бир эр киши сё-
лешип, бу жумушну тынды-
раллыгъын айтып, 5 минг 
сом тёлерин излегенди. 
Ахча анга ётдюрюлгенден 
сора, ол ,жууап  бермей, 
тас болуп къалгъанды. 

Нальчикде УМВД-ны уго-
ловный розыскыны къул-
лукъчулары, тийишли из-
леу жумушла бардырып, 
бу аманлыкъны башы ал-

гъын да сюдлюк болгъан 
30-жыллыкъ эр киши эт-
генин, ол Татарстандан 
болгъанын да тохташдыр-
гъандыла. 

Элбрус районну полици-
ячылары уа быйыл мартда  
Кёнделенден тиширыуну 
алдап, аны  8 минг сомун 
къолгъа этген хыйлачыны 
ачыкълагъандыла. Тиши-
рыу интернетде мебель 
сатылгъаныны юсюнден 
билдириуню кёргенди. Аны 
сатып алыр мурат бла ие-
сине сёлешгенди эмда ол 
айтхан банк картагъа 8 
минг сомну ашыргъанды. 
Алай, ахча тюшгенлей, 
сатыучу билдириуню да 
кетерип, жууап бермей 
тохтагъанды. 

Полициячыла  бу аман-
лыкъны  Къарачай-Чер-
кесден 26-жыллыкъ ти-
ширыу этгенине ишлекли 
болгъандыла эм анга РФ-
ни УК-сыны 159-чу статья-
сыны 2-чи кесегине кёре 
(хыйлачылыкъ) терслеу 
материалла ачхандыла. 

Хурметли окъуучула! Ин-
тернетде товарны учуз 
багъасы бла сатылгъа-
нын кёрсегиз, аны иеси-
не  ахчаны ашырыргъа 
ашыкъмагъыз. Хыйлачы-
ла, адамланы ийнанып 
къалгъанларын  хайыр-
ланып, аланы ахчаларын 
юзерге ёчдюле. 

ТИКАЛАНЫ Фатима 
хазырлагъанды. 

Россельхознадзорну 
Шимал Кавказда реги-
онла аралы управлени-
ясы быйыл февральда 
Къабарты-Малкъар Ре-
спубликадан тыш ре-
гионлагъа малланы та-
шыргъа  47 маршрутха 
эркинлик бергенди. Ве-
домствода айтханлары-
на кёре, ол айны ичинде 
республикадан Орен-
бург, Астрахань, Белго-
род эм Ленинград об-
ластьлагъа, сора дагъ-
ыда Ставрополь эмда 
Краснодар крайлагъа 
48 ат, бир миллиондан 
артыкъ бройлер тауукъ 
бала эмда кёп къалмай 

218 минг инкубация жу-
муртха ташылгъанды.

 РФ-ни Эл мюлк ми-
нистерствосуну 589-чу 
номерли буйругъуна 
тийишлиликде аланы 
барына да ветеринария 
документле жарашды-
рылгъандыла, ол сан-
да электрон халда да. 
Къагъытла «Меркурий» 
системагъа тюшгенди-
ле. Анда ала къайсы 
мюлкден чыкъгъанла-
ры, алада   ветерина-
рия-санитария жаны бла 
хал къалай болгъаны да 
кёрюнеди.

ОМАРЛАНЫ Мурат.

Росгвардияны КъМР-де 
Управлениясыны къуллукъ-
чулары «Жашауну саугъ-
ала» деген  акциягъа къа-
тышхандыла. Биринчиден, 
гвардиячыланы саулукъла-
ры тинтилгенди. Ызы бла 
уа аскерчиле медицина уч-
режденияланы кереклерине 
къанларын бергендиле. 

Ведомствода къуллукъ 
этгенле быллай акциялагъа 
тири къатышханларын бел-
гилерчады. Аны хайырындан 
а къанны къыстырыгъы хар 
заманда да жетер тенглиди, 
дегендиле медицина органи-
зацияланы келечилери. 

- Быллай огъурлу ишге 
ыразы болуп къатышханма.  
Кёпле аласыз да табылыр 
къан керек болгъанлагъа 
деп, алай сунадыла, алай 
ала жангылгъан этедиле, 
къанынгдан юлюш этиу би-
реуге жашау саугъалауду, 
- дегенди сержант Атмырза-
ланы Тахир. 

АБДУЛЛАХЛАНЫ 
Фатима

хазырлагъанды. 

Хайырлы 
мадар

Республикада волон-
тёрла, жандауурлукъ эт-
генле  кёп огъурлу ишле 
тамамлайдыла. Аланы 
болушлукълары бютюнда 
бек  пандемияны кези-

уюнде сезилгенди. Ала 
къыйын кезиуде билеклик 
этип, кёплени  жашаула-
рын женгиллетгендиле.

Жандауурлукъ этерге 
итиннгенлени  КъМР-де  

Волонтёрлукъну (добро-
вольчествону) айныты-
уну  ресурс арасы би-
рикдиреди. Анга кирген 
жашла бла къызла  кёп 
болмай кезиулю огъурлу 

иш этгендиле: Нальчикде   
къартла, къарар адамла-
ры болмай къалгъанла 
тургъан интернатха бар-
гъандыла, саугъала да 
элтгендиле. Бир кесек 
кечикген эселе да, Тиши-
рыуланы халкъла аралы 
кюнюне деп,  концерт 
программа да хазырлагъ-
андыла. Аналагъа, ынна-
лагъа гюлле бергендиле, 
ала бла тепсегендиле. 
Ахырында уа бирге сурат-
ха да тюшгендиле.

Волонтёрланы бу жол-
гъу  жолоучулукълары  
«Сизге, биз сюйгенле!» 
деген Битеуроссей ак-
цияны чеклеринде къу-
ралгъанды.  Жаш адам-
ланы огъурлу ишлерине 
болушлукъ этгенле да 
табылгъандыла. Аладан 
бири Тиширыуланы ре-
спубликалы биригиуюдю. 
Гюллени да аланы сатыу 
жумуш бла кюрешгенле 
бергендиле. 

ХОЛАЛАНЫ Марзият.

 ЖОКЪЛАУ 

Саугъала, жыр-тепсеу бла да 
кёллерин кётюргендиле

ди. Анга сейиригиз бар 
эсе, Миллет музей сизни 
сакълайды. Аны адре-

си: Нальчик ш., Максим 
Горький атлы орам, 62. 

  УЛБАШЛАНЫ Мурат.


